КОМИ РЕСПУБЛИКАСА ГРАЖДАНАЛЫСЬ ОЛАННОГ ПАСЙӦМӦН ВЕСКӦДЛАНІН ЙЫЛЫСЬ ПОЛОЖЕНИЕ
I. Панас
1. Коми Республикаса гражданалысь оланног пасйӧмӧн веськӧдланін (Коми Республикаса загсӧн веськӧдланін) (водзӧ - Веськӧдланін) лыддьыссьӧ Коми Республикаса олӧмӧ пӧртысь власьт органӧн, коді гражданалысь оланног канмусянь пасъян юкӧнын збыльмӧдӧ канму политика, сетӧ канму услугаяс.

2. Веськӧдланін аслас уджын мыджсьö Россия Федерацияса Оланподув, федеральнӧй оланподув оланпасъяс, федеральнöй оланпасъяс, войтыркостса сёрнитчӧмъяс, Россия Федерациялöн мукöд нормативнöй инӧда акт вылö, Коми Республикаса Оланподув, Коми Республикаса оланпасъяс, Коми Республикаса мукöд инӧда акт вылӧ, а сiдзжö тайö Положение вылö.
3. Веськӧдланін вöчö ассьыс уджсö кыдзи ас кежас, сідзи и федеральнöй олöмö пöртысь власьт органъяскöд, Коми Республикаса канму органъяскӧд, Коми Республикаса олöмö пöртысь власьт органъяскöд, меставывса асвеськöдлан органъяскöд, общественнöй ӧтувъяскöд да мукöд организациякöд йитöд кутöмöн.
Веськӧдланінӧ пырӧны мутас органъяс, кодъяс оз лоны юридическӧй кывкутысьясӧн, кодъяс олӧмӧ пӧртӧны канму удж да могмӧдӧны канму услугаясӧн Коми Республикаса республиканскӧй тӧдчанлуна каръясын да районъясын, на ув мутасъясын, кутшöмъяс пырöны Веськӧдланін компетенцияö.

4. Веськӧдланін да сылысь мутас органъяс видзӧм вылӧ рӧскодыс могмӧдсьӧ сьӧмӧн федеральнӧй сьӧмкуд тшӧт весьтӧ гражданалысь оланног канмусянь пасйӧм кузя уджмогъяс збыльмӧдӧм вылӧ субвенцияясӧн да Коми Республикаса республиканскӧй сьӧмкуд тшӧт весьтӧ.

5. Веськӧдланін лоӧ юридическӧй кывкутысьӧн, сылӧн эм Коми Республикалöн канму канпасöн да коми да роч кывъяс вылын ас нимöн печать, мукöд печать, штамп да урчитӧм образеца бланок, Россия Федерацияса оланпастэчас серти восьтӧм тшӧтъяс.
6. Веськӧдалнінлӧн инпас (юридическӧй инпас): Сыктывкар, Бабушкин ул., 10 к.
II. Шӧр могъяс

7. Веськӧдланінлӧн шӧр могъяс:

1) оланпастэчас серти канмусянь пасйыны Коми Республика мутасын гражданалысь оланног ас кадӧ да тырвыйӧ;

2) лӧсьӧдны гражданалысь оланног канмусянь пасъян гижӧдъяс серти республиканскӧй архив фонд, босьтны сійӧс учётӧ да видзны;

3) оланпастэчас серти могмӧдны гражданалысь оланног канмусянь пасйигӧн гусяторйӧн;

4) лӧсьӧдны Коми Республика мутасын гражданалысь оланног канмусянь пасйӧм серти ӧтувъя электроннӧй юӧр база;

5) пыртны гӧтрасьӧм да челядь чужӧм канмусянь пасйӧмкӧд йитчӧм выль гражданскӧй обрядъяс.
Коми Республикаса Веськӧдлан котырлӧн

2009 во ӧшым тӧлысь 1 лунся 

349 №-а шуӧмысь юкӧн
